Directie Telecommunicatie
Atencion di sr. L. Jansen, director
Caya G.F. Betico Croes 149
Oranjestad, Aruba

Mensahe entrega via fax: 582-5307

Oranjestad, 22 di september 2009
CBB 56-09/LE/Im

Asunto: control di propaganda y transmision politico

Apreciable sefior Jansen,

Comision Bon Boluntad (CBB) ta desea na promer lugar gradici bo persona pa e
contesta di Directie Telecommunicatie (DTZ) di dia 16 di september riba carta di CBB di
28 augustus ultimo.

CBB ta contento di tuma nota cu DTZ lo bay eherce un control riba e radio-emisora y
canalnan di television, dentro di e posibilidadnan cu e capacidad di personal ta permiti.

CBB lo tabata desea di mira mas capacidad di control, pero ta lamenta cu na e altura
aki no por haci mas, ya cu especialmente entre e radio-emisoranan un gran parti lo
keda sin control.

Loke ta keda un pregunta ta kico ta e criterionan a base di cual DTZ lo bay selecciona e
dos radio-emisora y e dos canal di television cu lo ser someti na escrutinio di DTZ,
motibo pa cual lo ta bon si DTZ por duna un clarificacion encuanto esaki.

Otro asunto cu CBB ta desea di trese dilanti ta permiti transmision di propaganda
politico y programa informativo tanto na radio como television, manera ley ta prescribi
te cu dos dia prome cu e dia di eleccion (art. 1 inciso 2, conjuntamente cu art. 2 inciso
3 di AB 1994 no. GT 7; art. 1 inciso 2, conjuntamente cu art. 2 inciso 3 di AB 1991 no.
GT 37).

Segun CBB, dia di eleccion ta cuminza despues di mey anochi 24 di september, 24:00
ora, 0 den e orario di e dia nobo: 00:00 ora di dia 25 di september. Dos dia prome cu e
momento aki ta mey anochi di dia 22 di september.

CBB ta insisti den e interpretacion corecto, pa motibo cu na 2005 a base di un
interpretacion incorecto pero conveniente pa e partidonan, a permiti transmision te
solamente 24 ora prome cu e dia di eleccion a cuminza.

Secretariado di Comision di Bon Boluntad :
Tel, 582-1120 Ext. 34/41-Fax. 588-3200

E-mail secretariat@arubachamber.com

Website: www.arubachamber.com/ComisionBonBoluntad.htm




CBB ta spera cu e biaha aki Directie Telecommunicatie lo duna cu anticipacion
instrucccion na e partidonan politico y e emisoranan pa mantene nan mes na ley
manera esaki ta y no recuri na interpretacion eroneo di e texto di ley.

Sperando di e forma aki di contribui na un comunidad bon informa,
Atentamente,

Na nomber di Comision Bon Boluntad

Treno Valdes,
Vice-Presidente

Secretariado di Comision di Bon Boluntad :
Tel. 882-1120 Ext. 34/41-Fax. 588-3200

E-mail secretariat@arubachamber.com

Website: www.arubachamber.com/ComisionBonBoluntad.htm

